  Монгол Улсын Их Хурлын 2017 оны намрын ээлжит чуулганы 

Төсвийн байнгын хорооны 11 дүгээр сарын 09-ний өдөр 

/Пүрэв гараг/-ийн хуралдааны гар тэмдэглэл


Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 19 цаг 41 минутад Төрийн ордны  “Их эзэн Чингис хаан” танхимд эхлэв. 


Чөлөөтэй: Ж.Батзандан, Б.Баттөмөр, Ц.Даваасүрэн, Б.Наранхүү, Н.Оюундарь, Ч.Улаан, С.Эрдэнэ, Ж.Эрдэнэбат. 

Нэг. Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төсөл /Засгийн газар 2017.10.27-ны өдөр өргөн мэдүүлсэн, хоёр дахь хэлэлцүүлэг үргэлжилнэ/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э.Алтанзул, Төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Хөрөнгө оруулалтын газрын дарга З.Мөнх-Оргил, Санхүүгийн бодлогын газрын Санхүүгийн хөрөнгийн удирдлагын хэлтсийн дарга Ц.Зоригтбат нар оролцов. 
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.
Б.Чойжилсүрэн: - 1.Улсын Их Хурлын гишүүн Ч.Хүрэлбаатарын гаргасан, Гадаад зээл, тусламжийн санхүүжилт, гадаад зээл, тусламжийн ашиглалт, санхүүжилтийг 117 тэрбум төгрөгөөр бууруулах, бууруулсныг 8 тэрбум төгрөгөөр нэмэгдүүлж, нийт 125 тэрбум төгрөгөөр бууруулах гэсэн саналыг дэмжье гэсэн санал хураалт явуулъя.

Зөвшөөрсөн:                          10

Татгалзсан:                              1

Бүгд:                                       11

90.9 хувийн саналаар дэмжигдлээ.  
2.Улсын Их Хурлын гишүүн Д.Тогтохсүрэнгийн гаргасан, Монгол Улсын 2018 оны төсвийн хуулийн төсөл арга хэмжээний нэр хүчин чадал байршлыг нь 12.1.37 нь дулааны шугам сүлжээний шинэчлэл Улаанбаатар хот, Багануур дүүрэг, 4 дүгээр  хороо гэснийг инженерийн шугам сүлжээний шинэчлэлд гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                          11

Татгалзсан:                              0

Бүгд:                                       11

100 хувийн саналаар дэмжигдлээ. 
Дээрх санал хураалттай холбогдуулан Улсын Их Хурлын гишүүн Д.Оюунхорол, Ж.Мөнхбат, З.Нарантуяа, Ц.Нямдорж нар санал хэлэв.

Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 14 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 19  цаг 55 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА Б.ЧОЙЖИЛСҮРЭН


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 11 ДҮГЭЭР САРЫН 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: - Байнгын хорооны гишүүдийн энэ оройн амрыг эрье. Өчигдөр 2017 оны 11 дүгээр сарын 08-ны Төсвийн байнгын хороо хоёрдугаар хэлэлцүүлэг хийсэн. Хоёрдугаар хэлэлцүүлгийг Улсын Их Хурлын нэгдсэн чуулган дээр хэлэлцүүлэх үед үүссэн нөхцөл байдлын улмаас Төсвийн байнгын хорооны хоёрдугаар  хэлэлцүүлгийг үргэлжлүүлье. Ингээд гишүүдээс санал гаргах хүмүүс байна уу? 

Нэг. Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төсөл /Засгийн газар 2017.10.27-ны өдөр өргөн мэдүүлсэн, хоёр дахь хэлэлцүүлэг үргэлжилнэ/
Хоёрдугаар хэлэлцүүлгийг үргэлжлүүлье гэж байгаа шүү дээ. Бичгээр одоо өгвөл. Гишүүд ээ, нэг санал гарсан байна. 

Гадаад зээл тусламжийн санхүүжилт, гадаад зээл тусламжийн ашиглалт, санхүүжилтийг 117 тэрбум төгрөгөөр бууруулах, бууруулсныг 8 тэрбум төгрөгөөр нэмэгдүүлж, нийт 125 тэрбум төгрөгөөр бууруулах гэсэн саналыг Улсын Их Хурлын гишүүн Хүрэлбаатар гаргаж байгаа юм байна. Хүрэлбаатар гишүүн саналаа тайлбарлах шаардлагагүй. Санал хураачих уу? Дэмжье гэдгээр санал хураалт. 

Санал хураалтад 11 гишүүн оролцож, 10 гишүүн дэмжиж, 90.9 хувийн саналаар санал дэмжигдлээ. 

Билэгт гишүүнээ, сая төсөв тэнцүүлэх гээд санал хураачихсан. Үнийн дүн дээр санал хүнд байгаа шүү. Оюунхорол гишүүн.

Д.Оюунхорол: -  Хүрэлбаатар сайд аа, ер нь сая хэд хэдэн санал уналаа л даа. Энэ бас тойрогтой холбоотой гишүүдийн санал, шинжлэх ухааны байгууллагын санал, Үндэсний олон нийтийн телевикийн эфирийн шинэчлэлтэй холбоотой санал гээд энэ саналуудыг 2019 оны төсөвт тусгах асуудал дээр анхаарлаа хандуулъя. Эсвэл тодотгол хэлэлцэх үед нэмж оруулъя гэдгийг ер нь та нар дэмжээд өгвөл дөрөв тавхан санал юм байна шүү дээ. Тэгж болно биз дээ 2019 он руугаа юм уу эсвэл төсвийн тодотгол хэлэлцэх үед оруулъя гээд. Би саналыг нь хэлэх үү? Жишээлбэл, Билэгт гишүүний хэлээд байгаа Баянхонгор аймгийн Баянхонгор сумын хоёр, долдугаар багийн үерийн хамгаалалтын сувгийн ажил гээд байна, Баянхонгор аймгийн хоёр, долоогийн бас 2.7 км хатуу хучилттай замын асуудал гэж байна. Боловсрол, соёл, шинжлэх ухааны яамны шинжлэх ухааны академийн хүрээлэнгийн зардалтай холбоотой асуудал байгаа юм байна. 

Дээр нь нэмээд Хилийн цэргийн 0243 дугаар ангийн асуудлаар Оюундарь гишүүний 500 сая төгрөг, аялал жуулчлалын салбар дээр сая хасагдаад тэнцвэржүүлсэн таны тэр мөнгө, дээр нь Үндэсний олон нийтийн телевизийн 1.8 тэрбум гээд ийм хэдхэн саналуудыг дараагийн төсөв хэлэлцэх үед хэдүүлээ маргалдахгүйгээр тохиролцоод дараагийн санал хүсэлтээрээ оруулъя гэсэн ийм саналтай байна. Хүрэлээ сайд та авч болно гээд микрофонд хэлээд өгчих дөө. Тэгвэл олон гишүүн сэтгэл санаа нь амрах гээд байна. 

Б.Чойжилсүрэн: - Энэ Тогтохсүрэн гишүүнээ ажлын хэсэг дээр сая 9 дүгээр санал алдаатай хураагдсан гэнэ. Хүүхэд хамгааллын чиглэлээр хууль тогтоомжийн хэрэгжилт, Засгийн газрын мөрийн хөтөлбөр тэгвэл энэ, Нарантуяа гишүүний санал юм байна. 

Хүүхэд хамгааллын чиглэлээр хууль тогтоомжийн хэрэгжилт, Засгийн газрын мөрийн хөтөлбөрийг хэрэгжүүлэхэд шаардагдах урсгал зардлыг 1 тэрбум төгрөгөөг нэмэгдүүлж, Хөдөлмөр, нийгмийн хамгааллын сайдын багцад биш, Хууль зүй, дотоод хэргийн сайдын багцад нэмэгдүүлэх. Нарантуяа гишүүн.

З.Нарантуяа: - Миний микрофоныг өгөхгүй юу. Би ганцхан юм хэлье. Энэ чинь сая батлагдсан 1 тэрбум төгрөг байхгүй юу. Түрүүн батлагдсан. Тэр  нь харин Хууль зүй, дотоод хэргийн сайдын багцад гэж орох ёстой юманд давхардаад Нийгмийн хамгаалал, хөдөлмөрийн яам руу орчихсон байхгүй юу. Үүнийг больж байгаа. 

Б.Чойжилсүрэн: - Ажлын хэсгийн чинь санал юм байна. Тогтохсүрэн гишүүн ээ. 

З.Нарантуяа: - Тэгэхээр Хууль зүй, дотоод хэргийн сайд руугаа гэж хэлэх гэж байгаа юм. 

Д.Тогтохсүрэн: - Үгүй, тийм юм байхгүй. Бид нар анхнаасаа Хөдөлмөр, нийгмийн хамгааллын сайдын багцад гэж оруулсан юм. 

З.Нарантуяа: - Санал хураагаад дэмжигдсэн шүү дээ наадах чинь. 

Д.Тогтохсүрэн: - Үгүй, одоо солихгүй юу гэсэн үг юм бэ.  

З.Нарантуяа: - Та байж бай л даа, учиргүй загнаад байх юм. Би бас тайлбарлана шүү дээ. Хууль зүй, дотоод хэргийн энэ чинь хар даа, Нийгмийн хамгаалал хөдөлмөрийн сайд дээр 5+1 болох гээд байгаа юм. Тэгэхээр хуучин батлагдсан үүнийгээ анхны зориулалт нь дотоод хэргийн яам дээр байх ёстой юмыг ажлын хэсэг алдаад Хөдөлмөр эрхлэлтийн яам дээр гээд хийчихсэн юм. 

Д.Тогтохсүрэн: - Үгүй, гурваар тийм юм хэлэлцэхгүй шүү дээ. 

З.Нарантуяа: - Энэ нь зөв байхгүй юу.  

Б.Чойжилсүрэн: - Нямдорж гишүүн. 

Ц.Нямдорж: - Тогтохсүрэн гишүүнээ нөгөө 3.5 тэрбум төгрөгийн асуудал яригдаад тэгээд бүртгэлийн байгууллага л байгаа юм л даа. Тэгээд та өөрөө 1 тэрбум хавьд бололцооны гэж хэлээд би энэ асуудал орчихлоо гэж ойлгож байгаа шүү дээ. Гэтэл наад асуудал чинь Нарантуяа гишүүний ярьж байгаагаар Боловсролын сайд руу явчихсан бол буруудаж таарна даа. Энэ залруулга хийе гэж Нарантуяа гишүүн яриад байна шүү дээ. Тусдаа юу? Тэрийгээ учрыг нь олоорой. 

Б.Чойжилсүрэн: - Мөнхбат гишүүн.
Ж.Мөнхбат: - Сая нэлээн зарчимгүй байдлаар хасагдсан хэдэн асуудлууд байгаа юм. Олон нийттэй холбоотой Олон нийтийн радио, телевиз байна, аялал жуулчлалын урсгал зардал байна, боловсролын шинжлэх ухааны байрны асуудал байна. Хэд хэдэн Баянхонгор дээр байгаа Билэгт гишүүн үерийн далан гээд ийм зүйлүүдийг төсвийн тодотгол дээр оруулна гэж Төсвийн байнгын хороо дээр ерөнхийдөө ярьж ойлголцлоо шүү дээ. Сая Сангийн сайд зөвшөөрөөд гарлаа шүү. Би үүнийг Байнгын хорооны хурлын протокол дээр албан ёсоор тэмдэглүүлж байна шүү.  
Б.Чойжилсүрэн: - Нарантуяа гишүүн та саналаа хураалгах юм уу, эсвэл хураалгаад унагах юм уу? Ийм л гарц байна. Нарантуяа гишүүний микрофон өгье.

З.Нарантуяа: - Одоо хоёр мөнгө батлагдсан байгаа юм. Нэг нь сая хураасан 3.3 тэрбумаар дэмжигдсэн. Тэр нь Нийгмийн хамгаалал, хөдөлмөрийн сайдын багц дээр тусгагдахаар сая гишүүд олонхиороо дэмжсэн. Дахиад 1 тэрбум төгрөг өмнө нь ажлын хэсэг дээр батлагдсан. Тэр нь уг нь анхны санал гаргасан ажлын хэсэг дээр санал гаргаснаар 10 нэг цэгийн үйлчилгээ, 5 юуны байгууллагуудын ажлын зардал гэж анх санал өгснийг ажлын хэсгийн томьёолол дотор Нийгмийн хамгааллын сайдын багцад гээд орчихсон байгаа байхгүй юу. Энэ хоёр давхардах гээд байгаа учраас энэ 1 тэрбумыг Нийгмийн хамгааллын сайдын багц гэдгийг нь Хууль зүй, дотоод хэргийн сайдын багц гээд өөрчлөхөөр болох юм. 
Б.Чойжилсүрэн: - Нарантуяа гишүүнээ наадах саналыг чинь сая нэгдсэн чуулган дээр хураачихсан шүү дээ. Хураачихсан  шүү дээ сая. Редакцийн засвар хийнэ гэж байхгүй. Шинээр санал гаргаад та эсвэл хураа, хураалгаад унана, эсвэл татаж ав. Хураалгах уу тэгвэл? Татлаа. Тэгвэл энэ саналыг татсан юм байна. 

Дараагийн санал. 2018 оны төсвийн хуулийн төсөл арга хэмжээний нэр хүчин чадал байршлыг нь 12.1.37 нь дулааны шугам сүлжээний шинэчлэл Улаанбаатар хот, Багануур дүүрэг, 4 дүгээр  хороо гэснийг инженерийн шугам сүлжээний шинэчлэлд гэж өөрчлөх. Санал гаргасан Улсын Их Хурлын гишүүн Тогтохсүрэн. Та саналаа тайлбарла. 

Д.Тогтохсүрэн: - Тэгэхээр энэ ийм байгаа юм. Миний саяын гаргасан горимын санал бол редакцийн санал байгаа. Дулааны шугам гэдгийг инженерийн шугам сүлжээ гэдэг үгээр сольж байгаа юм. Энэ анхны хэлэлцүүлэг хий, хоёрдугаар хэлэлцүүлэг хийгдээгүй санал байгаа юм. Үгүй, дараа хийнэ гэж байдаггүй юм. Саяын Нарантуяа гишүүний хэлсэн санал бол хоёрдугаар хэлэлцүүлэг Их Хурал дээр хийчихсэн учраас дахиж хоёрдугаар хэлэлцүүлэг хийх асуудал байхгүй. Нараа бид хоёр үүн дээр маргаад байгаа юм. Тийм учраас би үүн дээр санал хураагаад өгөөч гэж байга юм. Саяын оруулсан горимын саналаар.

Б.Чойжилсүрэн: - Энэ чинь огт санал хураагдаагүй юм байна тийм ээ? Цоо шинэ. Санал хураалт дэмжье. 

Санал хураалтад 11 гишүүн оролцож, 11 гишүүн дэмжиж, санал 100 хувиар дэмжигдлээ. 

Дараагийнх нь протоколд тэмдэглүүлэх нэг зүйл байна. Өчигдөр Чингэлтэй дүүргийн 10 дугаар хороо 1000 суудалтай спорт цогцолборын барилга, төслийн 2 дугаар хавсралтын Боловсрол, соёл, шинжлэх ухаан, спортын сайдын салбарын хөрөнгө оруулалтын 13 дугаар зүйлийн 13.3.1.1 дэх дэд заалтын 2018 оны санхүүжилтийг 2 тэрбум 500 сая төгрөгөөр нэмэгдүүлэх гэсэн саналыг Энхтүвшин гаргасан юм байна. Санал хураасан. Энэ санал мөн Нийгмийн бодлого, боловсрол, соёл, шинжлэх ухааны байнгын хороон дээр Ганболд гишүүн гаргаад хураачихсан учраас дахин хураасан. Сая нэгдсэн чуулганд гишүүдэд танилцуулга дээр Энхтүвшин гишүүний нэрийг орхигдуулаад бичсэн юм байна алдаа гаргаад. Манай Байнгын хороо. Үүнийг протоколд тэмдэглүүлээд ингэж уншиж байгаа юм шүү. 

Ингээд ондоо санал байхгүй учраас санал хурааж дууслаа. Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн хоёр дахь хэлэлцүүлгийг хийсэн талаар Байнгын хорооноос санал, дүгнэлт гарна. Санал, дүгнэлтийг Улсын Их Хурлын гишүүн Тогтохсүрэн та уншчих уу? Монгол Улсын 2018 оны төсвийн төслийн хоёр дахь хэлэлцүүлгийг хэлэлцэж дууслаа. Гишүүдэд баярлалаа. 
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ М.НОМИНДУЛАМ

